
Miar hend aifach a priima Bundasroot! Är
intressiart sich um jeeda Khaffi! I wetti denn
schu, daß mii dia liaba Lääsar vum Schpaal-
tar nitt öppa faltsch varschtoo teetand. I will
joo nitt öppa schnööda übar üüsari sibba
Härra. Vor allam jetz nitta, wo viar Nöüji
zBärrn dooban iizooga sind. <Iizooga> isch

zwoor woorschinli abitz übartribba. zBärrn
isch Woonigsmangal sogäär für Bundasroot.
Also, mäga demm Khaffi: I nimman aa, dar

Traubenzucker
in natürlicher Form

RESANO-
TRAUBENSAFT

Khaffi gengi ins Tepartament vum Innara,
zuaschtendig in demm Fall dar Härr
Bundasroot Tschudi. Woorschinli trinkht är so-

gäära Khaffi wian ii. Und siins Innara wird
varruckht wia miins, wenn dar Khaffi schtatt
Khaffi a Ziggoria-Brüa isch. Jöössas, was
wird in Tail Wirtschafta untar am Namma
<Khaffi ggreem> uff da Laada gschtellt. A
hellbruuns Gglüggarli-Wasser mit ama khlii-
na Khenntli blauwiißar Milch. Khai schööni
Farbazemmaschtellig - vum Trinkha gäär
nitt zreeda! dHitz und dar Priis allai mah-
hand no khai guata Khaffi. Jetz söllis denn
abar bessar wärda. Dar Bundasroot hätt ge-

Schaffhausen
Rhein ho tel - Fischerzunft

Premier Ordre, Telefon (053) 5 32 81

Jedes Zimmer mit Radio, Telefon, Bad

Spezialitäten Restaurant

Bes.: Jaeger-Bühlmann

nau vorgschribba, was a Khaffi ggreem sej.

Nemmli:
A Khaffi ggreem isch a Schwarza Khaffi mit
Raam wo mindaschtens fuffzähha Prozent
Milchfettghaalt hätt.
I bin zwoor mit am Bundasroot, reschpekh-
tiive mit am Härr Bundasroot Tschudi, nitt
ganz zfridda. Är hätt nemmli da Wirt var-
gässa zsääga, wiaviil Boona - (Khaffiboona
natüürli) in a Tassa Khaffi iinakhöörandi.
Was nützt miar dar fuffzähhaprozentig
Raam, wenn uss sächzähha Boona sibbzähha
Tassa Khaffi praut wärdand? I bruuhha dar
Khaffi zum mii aareega - nitt zum mii uuf-
reega! Und schwahha Khaffi reggt mi va-
ruckht uuf. Liaba Härr Bundasroot, khönn-
tandi Sii nitt no zuasätzli voorschriiba, wiaviil

Khaffi in da Khaffi iina müassi?

PS. Jetz bini uff aimool nümma sihhar. Khöört
dar Khaffi würkhli ins Tepartament vum
Innara? Odar villichtar ins Militäärtepartament?

